
Pasientens legemiddelliste (PLL) – status i Sogn og Fjordane 
 

Pasientens legemiddelliste (PLL) skal gje helsepersonell tilgang til ei felles og oppdatert oversikt 

over pasienten sine legemiddel. Målet er betra samhandling og tryggare pasientforløp når 

pasientar flyttar seg mellom fastlege, sjukehus og kommunale helse- og omsorgstenester. 

 

Kvar står vi no? 

Innføringa skjer stegvis, og fastlegane og sjukehusa er dei første aktørane som skal ta i bruk PLL. 

I neste omgang skal avtalespesialistar og legevakter ta i bruk PLL. Kommunale helse- og 

omsorgstenester vil kome etter kvart som tekniske løysingar og arbeidsprosessar blir klare. I 

Sogn og Fjordane er hovudfokuset no å få på plass naudsynt grunnlag for PLL. For dei fleste 

fastlegekontor betyr dette overgang til sentral føreskrivingsmodul (SFM). 

 

Kvifor tek dette tid? 

For at ein skal ta i bruk PLL må fleire tilhøve vere på plass. Den viktigaste føresetnaden er 

overgang til SFM. Etter overgang til SFM må også alle med papirmultidose konverterast til 

elektronisk multidose (eMD) før ein kan opprette PLL for multidosepasientane. Apoteka har 

innført midlertidig stopp for eMD for nye fastlegekontor, og denne flaskehalsen vert det jobba 

med nasjonalt for å løyse. Ein kan likevel ta i bruk SFM og samtidig nytte papirmultidose. Det er 

også viktig å minne om at overgang til SFM, eMD og PLL ikkje berre påverkar fastlegen, men fleire 

aktørar i legemiddelflyten. Det vert jobba med tiltak i dei kommunale helse- og 

omsorgstenestene for å sikre tilgang til oppdatert legemiddelinformasjon før PLO sin EPJ er 

tilrettelagt for PLL.  

 

Kva kan fastlegane gjere no? 

For alle legekontor (som ikkje nyttar Pridok) er det viktigast å få oversikt over status for SFM samt 

rydde og halde ved lag oppdaterte legemiddellister. Viser til informasjon på Helsedirektoratet 

sine nettsider: Forberedelser til pasientens legemiddelliste (PLL) – fastleger - Helsedirektoratet 

 

https://www.helsedirektoratet.no/digitalisering-og-e-helse/pasientens-legemiddelliste/forberedelser-til-pasientens-legemiddelliste-pll-fastleger


Meir informasjon 

For informasjon om prosjektet nasjonalt og regionalt viser vi til: 

- Helsedirektoratet - Spørsmål og svar om PLL - Helsedirektoratet 

- NHN - Sentral forskrivningsmodul (SFM) - Norsk helsenett 

- NHN - Elektronisk multidose - Norsk helsenett 

- PLL vest - Pasientens legemiddelliste (PLL) - DigiVestland 

 

Kontakt 

Kommunane har etablert eller er i ferd med å etablere kontaktpersonar som skal involvere 

fastlegane lokalt. Er du i tvil om kven din kontaktperson er kan du kontakte interkommunal 

samhandlingskoordinator for kommunane i Sogn og Fjordane. 

https://www.helsedirektoratet.no/digitalisering-og-e-helse/pasientens-legemiddelliste/sporsmal-og-svar-om-pll
https://www.nhn.no/tjenester/sentralforskrivningsmodul
https://www.nhn.no/tjenester/e-resept/multidose-i-e-resept
https://www.digivestland.no/temasider/pasientens-legemiddelliste-pll
mailto:kwn@sunnfjord.kommune.no
mailto:kwn@sunnfjord.kommune.no

